
Federalno ministarstvo okoliša i turizma, rješavajući po zahtjevu operatera Messer Mostar Plin d.o.o. Mostar za pogone/postrojenja/skladišta za skladištenje i punjenje industrijskih plinova, koje se nalazi u mjestu Rodoč u Mostaru, na osnovu čl. 89. stav (1) i 103. Zakona o zaštiti okoliša („Službene novine Federacije BiH“, broj 15/21), čl. 8, 12 i 13. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“ broj 51/21 i 96/22), i člana 200. Zakona o upravnom postupku (“Službene novine Federacije BiH”, broj: 02/98 i 48/99 i 61/22), u predmetu izdavanja okolinske dozvole/saglasnosti na Plan sprečavanja nesreća većih razmjera, donosi: 
RJEŠENJE

1. Utvrđuje se saglasnost na Plan sprečavanja nesreća većih razmjera operateru Messer Mostar Plin d.o.o. Mostar za pogone i postrojenja za skladištenje i punjenje industrijskih plinova, koji se nalazi na lokaciji Rodoč bb, Mostar. Kompleks objekta nalazi se u južnoj u industrijskoj zoni Mostara i izgrađen je na parceli koja se sastoji od zk.ul.br. 1313 (el.b.p. 1293) KO Jasenica i zk.ul.br.1631 (el.b.p.1616) KO Rodoč. Rješenje se izdaje na osnovu dokumenata Plan sprečavanja nesreća većih razmjera i Informacija o sigurnosnim mjerama, koje je izradila ovlaštena konsultantska kuća Tehnozaštita d.o.o. Mostar. 
2. Pravni osnov za postupanje 
Operater pogona/postrojenja/skladišta u skladu sa članom 102. stav (1) i članom 106. stav (1) Zakona o zaštiti okoliša („Službene novine Federacije BiH“, broj: 15/21, u daljem tekstu: Zakon) i članom 8. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22, dužan je izraditi Plan sprečavanja nesreća većih razmjera i osigurati njegovo provođenje u cilju postizanja visokog nivoa zaštite ljudi i okoliša. 
Operater izrađuje Plan putem pravnog lica sa liste koju donosi Federalno ministarstvo okoliša i turizma posebnim propisom i dostavlja ga uz zahtjev za izdavanje okolinske dozvole u skladu sa članom 86. stav (3) alineja n) Zakona. 
Prema Pravilniku o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“, broj: 51/21 i 96/22, u daljem tekstu: Pravilnik), pogoni i postrojenja za skladištenje i punjenje industrijskih plinova pripada nižem razredu skladišta s obzirom da skladišti opasne supstance u količinama koje prelaze donje granične količine utvrđene Prilogom Ia. Opasne supstance, DIO 2. Nazivi opasnih supstanci redni broj 18. Ukapljeni vrlo zapaljivi plinovi (uključujući UNP) i prirodni plin., Pravilnika. 
3. Organizacijska struktura i osoblje

Na lokaciji Messer Mostar Plin trenutno je zaposleno 13 osoba. Direktor društva odgovoran je za cjelokupnu organizaciju i provođenje politike zaštite na radu (ZNR) i zaštite od požara (ZOP) kao što su donošenje raznih akata, procjena, planova, i sl. Sve poslove iz navedene oblasti trenutno obavlja SHEQ menadžer Pavo Šaravanja.
Direktor društva i SHEQ (Safety, Health, Environment, and Quality) menadžer trenutno su odgovorna lica za upravljanje mjerama i aktivnostima u slučaju nesreća većih razmjera. Odgovornosti navedenih osoba opisana je u PROCEDURI INCIDENTNIH SITUACIJA Oznaka: PR – 26. (Prilog uz Plan sprečavanja nesreća većih razmjera )
Zaposlenici na lokaciji učestvuju u provođenju interventnih mjera u slučaju nesreće. Svi zaposlenici u objektu imaju položen ispit osnovnih mjera zaštite na radu i zaštite od požara, dok određeni broj zaposlenika (koji rukuju i imaju doticaj sa zapaljivim tekućinama i plinovima) ima položen ispit za rukovanje zapaljivim tekućinama i plinovima u prometu. Prema navedenom odrađene su sljedeće obuke iz oblasti zaštite na radu od strane Tehnozaštita d.o.o. Mostar: 
· obuka siguran i zdrav rad: Uvjerenja 504-1/24 do 504-10/24, 26.03.2024.godine
· obuka zaštita od požara: Uvjerenja 505-1/24 do 505-10/24, 26.03.2024. godine
· obuka siguran i zdrav rad: Uvjerenja 925-1/24 do 925-2/24, 12.06.2024. godine
· obuka zaštita od požara: Uvjerenja 926-1/24 do 926-2/24, 12.06.2024. godine
Svi radnici imaju položene obuke iz oblasti zaštite na radu i zaštite od požara a oni koji rukuju sa zapaljivim materijama imaju položene obuke za rukovanje istim. 
U nastojanju smanjivanja rizika povezanog uz velike nesreće i njegovo svođenje na najmanju moguću mjeru zaposlenici se redovno osposobljavaju i edukuju za upravljanje velikim opasnostima, te se redovno podliježu pregledima o zdravstvenoj sposobnosti. Također, u preduzeću se redovno  provodi edukacija zaposlenika:
· s ciljem prepoznavanja opasnosti, a poglavito u slučaju uvođenja novih tehnika,  obveznom ponašanju u slučaju opasnosti i uputama za postupanje kod iznenadnih događaja te provedenim mjerama zaštite i sigurnosti, 
· iz područja toksikologije i rukovanja opasnim tvarima, protupožarne zaštite, pružanja prve pomoći. 
4. Identifikacija i procjena velikih opasnosti
Predmetno preduzeće u sklopu svojih aktivnosti, na lokaciji Rodoč bb, obavlja sljedeće aktivnosti:  
· punjenje UNP-a u boce i skladištenje; 

· skaldištenje CO2, O2, N2, Ar u rezervoarima i punjenje navedenih plinova u boce; 

· skladištenje boca tehničkih plinova; 

· distribucija plina.
Navedene aktivnosti predstavljaju potencijalni rizik velike opasnosti/nesreće. Na lokaciji razmatranog pogona i postrojenja utvrđeni su rizični objekti, opasnosti, rizične zone te su procijenjene posljedice i vjerovatnoće pojave opasnosti. 
Kao najkritičnije tačke za pojavu nesreće većih razmjera definišu se sljedeće: 
1. dva nadzemna rezervoara UNP-a,
2. pretakalište autocisterni UNP-a,

3. punionica boca UNP-a,

4. skladište obca UNP-a,

5. nadzemni spremnici tehničkih plinova,

6. punionica boca tehničkih plinova,

7. skladišta boca tehničkih plinova.

Tabela 1. Kritične tačke postrojenja i količine plinova 
	Kritična tačka
	Tip plina
	Količina
	Težina (t)

	Spremnici UNP-a
	UNP
	2x100 m³
	83,100

	Pretakalište UNP-a
	UNP
	-
	-

	Punionica UNP-a
	UNP
	-
	-

	Skladište UNP-a
	UNP boca 10 kg
	300 komada
	3 *

	
	UNP boca 35 kg
	50 komada
	1,75 *

	Spremnici tehničkih plinova
	O2
	-
	34 

	
	N2
	-
	9,7 

	
	Ar
	-
	43 

	
	CO2
	-
	35 

	Punionica tehničkih plinova
	-
	-
	-

	Skladište tehničkih plinova
	Acetilen C2H2 u bocama 40 l
	120 komada*
	-

	
	Acetilen C2H2 u bocama 50 l
	60 komada*
	-

	
	Acetilen C2H2 u baterijama 12 boca, 50 l
	2 komada*
	-

	
	Vodik H2 u bocama 40 l, 150 bar
	36 komada*
	-

	
	Vodik H2 u baterijama 12x50 l, 200 bar
	4 komada*
	-

	
	Kisik O2 u bocama 10 l, 150 bara
	50 komada*
	-

	
	Kisik O2 u bocama 40 l, 150 bara
	300 komada*
	-

	
	Kisik O2 u bocama 50 l, 150 bara
	300 komada*
	-

	
	Kisik O2 u baterijama 16 boca 50 l, 150 bara
	6 komada*
	-

	
	Argon Ar u bocama 40 l, 150 bara
	84 komada*
	-

	
	Argon Ar u bocama 50 l, 200 bara
	84 komada*
	-

	
	Argon Ar u baterijama 12 boca 50 l, 200 bara
	4 komada*
	-

	
	Plinske mješavine Ar i CO2 (C2, C8, C18) u bocama 40 l i 50 l 150 bar
	180 komada*
	-

	
	Plinske mješavina Ar i CO2 (C18) u bocama 50 l, 200 bar
	100 komada*
	-

	
	Plinske mješavina Ar i CO2 (C18) u baterijama 12 boca 50 l, 150 bar
	6 komada*
	-

	
	Dušik N2 u bocama 40 l i 50 l 150 bara
	60 komada*
	-

	
	Dušik N2 u bocama 50 l, 200 bara
	48 komada*
	-

	
	Dušik N2 u baterijama 16 boca 50 l, 200 bara
	8 komada*
	-

	
	Ugljični dioksid CO2 u bocama 14 l, 10 kg
	120 komada*
	-

	
	Ugljični dioksid CO2 u bocama 40 l, 30 kg
	100 komada*
	-

	
	Ugljični dioksid CO2 u bocama 50 l, 37 kg
	50 komada*
	-

	
	Ugljični dioksid CO2 u baterijama 16 boca 50 l
	2 komada*
	-

	
	Banana plin (4% etilen u dušiku) u bocama 40 l
	60 komada
	-


*Maksimalne količine boca koje mogu biti na stanju u skladištu.
Na osnovu analize postojećeg stanja utvrđeni su mogući uzroci iznenadnog događaja:

· Ljudski faktor: nepažnja prilikom dopreme opasnih tvari, preakanja i sl., nepridržavanje uputa i nepažnja prilikom održavanja postrojenjja, rukovanje instalacijama i uređajima na tehnički nedopušten način;

· Poremećaj tehnološkog procesa: procesni ili drugi poremećaj procesnih uvjeta i sigurnosne opreme spremnika kao što su električna oprema, odušci, cjevovodi i sl., oštećenje spremnika usljed korozije, zamora materijala, lošeg brtvljenja i sl.;

· Namjerno razaranje: orgaanizovani kriminal, terrizam, sabotaže, psihički nestabilne osobe;

· Domino efekt: događaj izvan područja postrojenja;

· Vanjski uvjeti, prirodne nepogode: požar, potres, olujno i orkansko nevrijeme, poledica/led, erozija tla/odron, munja/elektrostatički izboj, vanjsko    opterećenje/snježni nanosi/led, temperatura (visoka/niska).

S obzirom da ukapljen naftni plin (UNP) u predmetnom pogonu/postrojenju/skladištu predstavlja najveću opasnost za nastanak nesreće većih razmjera, na kritičnim tačkama (lokacijama) definisani su sljedeći  mogući scenariji (detaljno opisani mogući scenariji u Planu sprečavanja nesreća većih razmjera): 
· Scenarij 1. Eksplozija oba spremnika UNP-a (maksimalni kapacitet u oba spremnika 89,6 t) usljed puknuća i oštećenja spremnika, te nastanak požara i eksplozije uz prisustvo uzročnika paljenja, eksplozija kipućeg UNP-a i nastanak BLEVE efekta
Prema proračunu vjerovatnosti nastanka navedenog scenarija nesreće izračunata je vjerovatnoća od  10-6 nesreća godišnje. U skladu sa matricom rizika posljedice od nastanka nesreće za ljude, imovinu i okoliš su prihvatljivog do prihvatljivog uz analizu rizika. Moguća je maksimalna ugroženost cca 86 osoba, koje čine radnici okolnih poslovnih objekata.
Za procjenu dometa mogućih velikih nesreća na području pogona/postrojenja/skladišta Messer Mostar Plin d.o.o.  korišten je Aloha (Area Locations of hazardous Atmospheres) računarski program namijenjen za modeliranje ključnih opasnosti vezanih za ispuštanje opasnih supstanci koje može dovesti do disperzije toksičnih plinova, zapljena i/ili eksplozije. 

U skladu sa proračunom u Aloha programu dobiveno je područje uticaja BLEVE efekta eksplozije ukupne količine UNP-a u oba spremnika (89,3 t). Prema navedenom prikazane su 3 zone uticaja navedenog scenarija: zona uticaja od 432 m, 611 m i 951 m.

· Scenarij 2. Eksplozija ekspandirajućih paara vruće kapljevine BLEVE-autocisterna maksimalnog kapapciteta 37 t UNP-a.
Prema proračunu vjerovatnosti nastanka navedenog scenarija nesreće izračunata je vjerovatnoća od  3x10-13 nesreća godišnje. U skladu sa matricom rizika posljedice od nastanka nesreće za ljude, imovinu i okoliš su prihvatljivog do prihvatljivog uz analizu rizika. Ukupno procijenjeni broj pogođenih osoba u skladu sa navedenim scenarijem je 86 osoba.

U skladu sa proračunom u Aloha programu dobiveno je područje uticaja BLEVE efekta autocisterne 37 t. Prema navedenom prikazane su 3 zone uticaja navedenog scenarija: zona uticaja od 308 m, 434 m i 678 m.

· Scenarij 3. Eksplozija ekspandirajućih para vrijuće kapljevine BLEVE-boca kapaciteta 35 kg.
Prema proračunu vjerovatnosti nastanka navedenog scenarija nesreće izračunata je vjerovatnoća od 10-5 nesreća godišnje. U skladu sa matricom rizika posljedice od nastanka nesreće za ljude, imovinu i okoliš su prihvatljivog do prihvatljivog uz analizu rizika. 
Broj ugroženih osoba u ovom slučaju mogu se očekivati samo među zaposlenicima na lokaciji  maksimalno 13  radnika izuzev u slučajevima da se unutar pogođenog područja nađu dobavljači, eksterni radnici za popravke, kupci i sl.

U skladu sa proračunom u Aloha programu dobiveno je područje uticaja BLEVE efekta eksplozije UNP-a u boci od 35 kg. Prema navedenom prikazane su 3 zone uticaja navedenog scenarija: zona uticaja od 63 m, 82 m i 104 m.
5. Operativni nadzor
Operativni nadzor pogona/postrojenja/skladišta Messer Mostar Plin d.o.o. odvija se prema tehničkim upustvima kompanije i njihovom redovnom planskom održavanju. U svrhu unaprijeđenja kvalitete rada SHEQ menadžer (Pavo Šaravanja) izradio je procedure za rad u kojima su opisani pravilni postupci izvršavanja radnih operacija i date su upute za siguran rad. (Prilog Plana sprečavanja nesreća većih razmjera).
Tehnološki procesi na lokaciji područja pogona i postrojenja su: 

· doprema, pretakanje i skladištenje UNP-a te punjenje i otprema UNP-a u prenosnim bocama ili autocisternama do potrošača, 

· doprema, pretakanje i skladištenje tehničkih plinova (O2, N2, CO2, Ar) te punjenje i otprema tehničkih plinova u prenosnim bocama do potrošača, 

· skladištenje boca UNP-a i tehničkih plinova (O2, N2, CO2, Ar, C2H2). 

Rezervoari i pripadajuća oprema podliježu sljedećim kontrolnim pregledima i ispitivanjima:
· povremeno se kontrolira stanje vakuuma, te se provodi tlačna proba rezervoara svakih 5 godina, 

· sigurnosni ventili se ispituju svakih 6 mjeseci. Nakon pregleda pored sigurnosnih ventila se  postavi naljepnica i upiše datum narednog pregleda. 

· baždarenje manometara,
· pumpe imaju kontrolne ormare, na ormarima se nalazi brojčanik rada. Upustvom za rad se definiše servis pumpi nakon određenog broja radnih sati. 
Održavanje postrojenja na predmetnoj lokaciji može se podijeliti na: 
· tekuće (pregled svih instrumenata, kontrola rada svih jedinica u pogonu, sigurnosnih ventila, regulacijskih ventila, spremnika plinova, ispravnosti cjevovoda, ispravnosti elektro opreme. 

· plansko održavanje postrojenja i tehnološke opreme (održavanje koje vrši služba održavanja te ovlašteni servisi u propisanim rokovima servisiranja. 
Aktivnosti i procesi koji mogu biti uzrok nesreće većih razmjera su tehnološki opremljeni opremom koja omogućava praćenje radnih procesa, rano prepoznavanje poremećaja u sistemu i potencijalno opasne situacije čime se umanjuje rizik nastanka nesreća većih razmjera s potencijalnom opasnosti za ljude ili okoliš. Spremnici su opremljeni sa svom potrebnom sigurnosnom i regulacijskom opremom, te svim potrebnim tehnološkim priključcima.

Stabilni sistem za hlađenje rezervoara instaliran je za rezervoare UNP-a, kao i na pretakalištu za hlađenje autocisterni.

Rezervoari za tehničke plinove osigurani su potrebnom sigurnosnom opremom. Na ulaznim cjevovodima tehničkih plinova u punionicu postavljeni su ručni kuglasti ventil za prekid dotoka plina u punionicu. Za slučaj propuštanja plina iz bilo kojih razloga postoje uputstva za postupanje u navedenim situacijama.

Aparati za gašenje požara koji su raspoređeni na lokaciji prema tipu su: 

· aparat: S 50 (punjen prahom), 

· aparat: S 9 (punjen prahom), 

· aparat: CO2-10 (punjen ugljen-dioksidom), 

· aparat: CO2-5 (punjen ugljen-dioksidom). 

Pokraj spremnika UNP-a nalaze se dva aparata mase punjenja 50 kg praha.

Svi vatrogasni aparati se servisiraju jednom godišnje od strane ovlaštenog preduzeća.

Preporučene dodatne instalacije:

· instalirati sistem plinodetekcije za pretakalište, prostor oko spremnika i punionicu UNP-a, čija je osnova funkcija nadzor prostora i prostorija u kojima postoji mogućnost nastanka eksplozivne smjese zbog isticanja zapaljivih plinova i para u toku tehnološkog procesa, remonta, popravaka i tehničkog pregleda, te pravovremena signalizacija zbog poduzimanja odgovarajućih mjera radi sprečavanja stvaranja eksplozivne smjese, a time i katastrofa kao posljedica eksplozije. 

· instalirati sirenu za uzbunjivanje okolnog stanovništva i radnika u susjednim objektima u slučaju pojave nesreće većih razmjera. Sistem za dojavu požara je instaliran u upravnoj zgradi

U predmetnom preduzeću vode se evidencije o ispitivanju ispravnosti i funkcionalnosti ugrađenih sistema za dojavu i gašenje požara, uređaja za kontrolu i zaštitno djelovanje, uređaja za sprečavanje širenja požara te instalacija i uređaja izvedenih u protueksplozijskoj zaštiti. Navedena ispitivanja vrši ovlaštena organizacija, te o njima postoje zapisnici.

Obzirom na namjenu objekta i sadržaj u njemu, instalirano je sljedeće:
· elektroenergetske instalacije, 

· instalacija upravljanja i nadzora, 

· gromobranske instalacije i uzemljenje, 

Tehnički parametri i oprema koja se koristi za sigurnost na području predmetnog pogona/postrojenja/skladišta za pretakanje, skladištenje i distribuciju tehničkih plinova i UNP-a: 
· udaljenosti između spremnika zadovoljavaju propisani minimum od 2,5 m,

· temeljenje spremnika izvedeno je na armirano-betonskim temeljnim stopama, na svakom rezervoaru su zavareni čelični nosači (sedlasti oslonci) od kojih je jedan sedlasti oslonac učvršćen za temelj nepomično, a drugi klizno, kako bi se omogućila dilatacija, 

· vatrootpornost spremnika je najmanje 2h, 

· sve instalacije, uključujući i spremnike, opremljeni su potrebnim brojem zapornih, sigurnosnih, procesnih i protulomnih ventila, 

· spremnici se redovno ispituju na nepropusnost, 

· sigurnosni ventili se redovino ispituju, na spremnicima i instalaciji je ugrađena mjerna oprema (manometri, termometri, nivometri) radi kontrole procesa, 

· iznad stabilnih spremnika i pretakališta izvedena je instalacija za hlađenje i gašenje spremnika raspršenom vodom, 

· na rezervoarima postoji otvor za ulaz, otvor za ispuštanje taloga, kao i podest sa penjalicama za pristup do gornjeg nivoa plašta, 

· raspored nadzemnih rezervoara je takav da u slučaju eksplozije podnice rezervoara neće ugroziti objekte u kojima boravi veći broj ljudi, 

· električna instalacija je izvedena u skladu sa Propisima o električnim postrojenjimana nadzemnim mjestima ugroženim od eksplozivnih smjesa, 

· spremnici i cjevovodi su zaštićeni gromobranskom instalacijom (uzemljeni), 

· cjevovodi kojima se doprema UNP do spremnika su zaštićeni odgovarajućim sredstvima protiv korozije, osigurani su od eksplozije, kontrakcija, potresa, vibracija i slijeganja tla, 

· u punionici UNP-a je instaliran automatski ventil za obustavu dotoka plina koji je povezan sa detektorom plina, 

· na lokaciji ima dovoljan broj PP aparata i hidranata, 

· redovno se vrše pregledi i ispitivanja: elektro i gromobranskih instalacija, EX opreme, hidranata, PP aparata, sredstava rada, 

· teren je u blagom nagibu tako da se atmosferske padavine, voda od hlađenja nadzemnih rezervoara i zauljene vode nastale pranjem poslovnog kruga, slijevaju do odvodnih kanala i odvode na biodisk prije ispuštanja u recipijent (okolno tlo), 

· redovno se vrši monitoring otpadnih voda, 

· osiguran je pristup za vatrogasna vozila, 

· na pretakalištu su postavljeni vidljivi natpisi koji upozoravaju na opasnost od plamena i eksplozije. 

6. Upravljanje promjenom
Upravljanje promjenom na lokaciji područja pogona i postrojenja provodi se u skadu sa internim propisima i dokumentacijom. Isti se primjenjuju na sve tehničke, tehnološke, organizacijske i kadrovske promjene koje mogu na bilo koji način uticati na sigurnost rada postrojenja, a posebno na: 
· uvođenje novih tehnologija, 

· uvođenje novih sistema, dijelova sistema i/ili opreme, 

· promjene tehničko-tehnoloških dijelova postrojenja, 

· promjene u radu postrojenja (postupanja s opasnim tvarima), 

· promjene vrsta i količina opasnih tvari koje mogu uzrokovati nesreće većih razmjera, 

· promjene koje su vezane uz izmjene zakona, propisa i standarda. 
Za predmetna upravljanja promjenama odgovorne su osobe sukladno sistematizaciji (direktor i SHEQ menadžer). 

Promjene se provode u tri faze kako slijedi:
· faza iniciranja i pripreme Prijedloga organizacijskih promjena (POP) ,
· faza odobravanja organizacijskih promjena, 
· faza implementacije organizacijskih promjena. 
7. Planiranje za slučaj opasnosti
Preduzeće Messer Mostar Plin d.o.o. ima izrađene PROCEDURE INCIDENTNIH SITUACIJA Oznaka: PR – 26. Prema navedenoj proceduri utvrđen je postupak odnosno smjernice za postupanje i način djelovanja u slučaju nastanka incidentnih situacija kojima može doći do nastanka nesreća opasnih po ljudski život i okolinu. U slučaju nastanka incidentne situacije u Društvu je definiran lanac odgovornosti i ovlaštenja: 
· direktor SHEQ - odgovorni za sigurnost na radu, zdravlje,okoliš i kvalitet 

· zaposlenik 
· sve osobe koje u okviru obavljanja poslova svog radnog mjesta imaju za obvezu provođenje istog, pa čak i kada to nije izričito određeno opisom radnog mjesta. 

Messer Mostar Plin d.o.o. je u svrhu sigurnog i zdravog načina rada izradio sljedeću dokumentaciju važnu za planiranje: Procjena ugroženosti od požara; broj: 620/22, Plana zaštite od požara 621/22 te Elaborata zaštite od požara, broj: 408/18 u sklopu koje je obrađena organizacija i provođenje mjera zaštite od požara i zaštite od eksplozije. 
(Prilog Plana sprrečavanja nesreća većih razmjera).

Načela utvrđivanja neželjenih događaja su testiranja i periodična preispitivanja sljedećih stavki: 
· zaštitnih mjera, dojava i intervencija kako bi se smanjili učinci bilo koje velike nesreće (uključujući i potencijalne domino efekte), 
· obuke za zaposlene (godišnji plan obuke svih radnika i tima za provođenje postupaka kod nesreća većih razmjera),

· evidenciju održavanja/ispitivanja opreme za djelovanja u hitnim situacijama (protupožarne opreme i osobnih zaštitnih sredstava). 
Po nastanku vanredne sitacije radnik ili bilo koji nadzornik koji se našao na licu mjesta obavještava SHEQ menadžera koji dalje obavještava Direktora Društva. Direktor je odgovoran za izradu plana za vanredne situacije za sve pogone. SHEQ menadžer učestvuje u izradi plana za vanredne situacije i kontroliše njegovo provođenje. SHEQ menadžer je trenutno u procesu imenovanja radnika za zaštitu na radu i zaštitu od požara. Svi ostali zaposlenici su odgovorni za poštivanje mjera koje su za njih propisane u planu za vanredne situacije.
Alarmna lista smještena je na vidnoj lokaciji pogona. Vatrogascima se obavezno predaje jedan primjerak alarmne liste, kako bi u slučaju akcije van radnog vremena imali na raspolaganju sve potrebne telefonske brojeve i kako bi mogli obavijestiti predstavnike preduzeća. SHEQ menadžer posjeduje listu svih zaposlenih osoba koje su obučene da djeluju u internom timu za vanredne situacije.
Tabela 2. Lista osoba osposobljenih za angažovanje u timu za pojedinačne funkcije/zadatke u okviru tima za vanredne slučajeve
	Funkcija 
	Ime 1 (prioritet) 
	Ime 2 (rezerva) 
	Ime 3 (rezerva) 

	Koordinator za vanredni slučaj 
	Pavo Šaravanja 
	Hrvoje Bradić 
	Mirjana Vuković 

	Koordinator za evakuaciju 
	Pavo Šaravanja 
	Hrvoje Bradić 
	Mirjana Vuković 

	Koordinator za akciju/vođa tima 
	Pavo Šaravanja 
	Hrvoje Bradić 
	Mirjana Vuković 

	Nadgledanje postupka 
	Pavo Šaravanja 
	Hrvoje Bradić 
	Mirjana Vuković 

	Osoba koja zna koristiti aparat za gašenje požara 
	svi 
	svi 
	svi 

	Osoba koja zna pružiti prvu pomoć 
	svi 
	svi 
	svi 


U objektu punionice tehničkih plinova na zidu su postavljeni brojevi službi za obavještenje u slučaju vanredne situacije.
Obuka tima za vanredne slučajeve se sprovodi u skladu sa zadacima pojedinačnih zaposlenika. Ovakva obuka je potrebna prije dodjele područja odgovornosti i mora se održati minimalno jednom godišnje radi osiguravanja stručne kompetentnosti.
Svi kooperanti za dopremanje plinova na lokaciju podtrojenja Messer Mostar Plin d.o.o. imaju sljedeće licence date u prilogu dokumenta: 
· riješenje o dodjeli licence prijevozniku VALUNA d.o.o. Sarajevo, izdatu od strane Ministarstva saobraćaja kantona Sarajevo, broj: 04-23-4135/23, kategorije C za obavljanje javnog prijevoza tereta,
· licenca za rad sa UNP-om za BOSSGAS d.o.o. izdatu od strane FERKA, 

· riješenje o dodjeli licence prijevozniku TEHNO ŠPED d.o.o. Novigrad broj 1537-TP. 

Messer Mostar Plin d.o.o. je sa istim sklopio ugovore date u Prilogu dokumeta: 
· ugovor o transportu sa VALUNA d.o.o. Sarajevo,broj 3-UGO-20/23 za usluge prijevoza robe do Messerovih kupaca,
· ugovor o transportu sa TEHNO ŠPED d.o.o. Novigrad,broj 3-UGO-97/22 za usluge prijevoza robe do Messerovih kupaca. 

Preventivne mjere koje je potrebno sprovest na predmetnoj lokaciji su: 

· imenovati odgovornu osobu za provođenje mjera zaštite na radu i zaštite od požara,
· vršiti redovnu obuku zaposlenika iz oblasti zaštite na radu, zaštite od požara i rukovanja sa eksplozivnim materijama, 
· vršiti redovnu obuku zaposlenika iz oblasti zaštite zdravlja ljudi i okoliša u slučaju nesreće većih razmjera,
· vršiti redovnu kontrolu poznavanja i spremnosti zaposlenika iz oblasti zaštite na radu, zaštite od požara, rada sa eksplozivnim sredstvima i zaštite zdravlja ljudi i okoliša u slučaju nesreće većih razmjera,
· tehnička uputstva postaviti na odgovarajuće mjesto kako bi bila dostupna radnicima u svakom trenutku,
· redovno vršiti kontrolu opreme, električnih instalacija, gromobranskih instalacija, hidranstske mreže i odnosno cjelokupnog sistema koji bi mogao ugroziti zdravlje ljudi ili okoliša ukoliko dođe do nesreće većih razmjera, 
· održavati red i čistoću na prolaznim i pristupnim hodnicima, kao i oko skladišta 
· osigurati stalan nadzor eksplozivnih sredstava, 
· zabraniti pristup nezaposlenim licima osim uz pismeno odobrenje. 

8. Praćenje rada objekta
Praćenje rada objekta odnosi se na: 

· usvajanje i provedbu procedure za neprestane sistemske procjene usklađenosti s ciljevima određenim operaterovom Politikom sprječavanja velikih nesreća i sistemom upravljanja sigurnošću te o poduzimanju korektivnih akcija u slučaju njihova nepoštivanja,
· procedure koje obuhvaćaju operaterov sistem prijavljivanja velikih nesreća ili izbjegnutih nesreća, prvenstveno u slučajevima: nedostatnih zaštitnih mjera, analizu provedenu nakon velike nesreće, te sve daljnje radnje potaknute novim saznanjima stečenima takvim iskustvima. Procedure također uključuju pokazatelje uspješnosti, kao što su pokazatelji uspješnosti vezani uz sigurnost (safety performance indicators – SPI) i/ili drugi odgovarajući pokazatelji uspješnosti. 

Efikasnost Politike se prati kroz primjenu procedure za praćenje ključnih sigurnosnih pokazatelja, a koja uključuje: 

· praćenje ostvarivanja planova, 

· praćenje kroz izvještavanje o incidentima, „zamalo izbjegnutim“ nesrećama, 
· odgovornost za identifikovanje i provođenje korektivnih aktivnosti,  
· redovno izvještavanjee o sigurnosnim pokazateljima prema višem rukovodstvu. 
Praćenje efikasnosti usvaja direktor Messer Mostar Plina d.o.o., dok ih provodi i poduzima tim za pojedinačne funkcije. 

Postupkom nadzora u području zaštite zdravlja sigurnosti i okoliša u Messer Mostar Plinu d.o.o. provode se nadzori u sljedećim područjima: 

· osposobljavanje za rad na siguran način, 

· poslovi s posebnim uvjetima rada, 

· ispitivanja strojeva i oruđa s povećanim opasnostima, 

· ispitivanja električnih, gromobranskih i hidrantskih instalacija, 

· ispitivanje uvijeta radnog okoliša, 

· interni nadzor zapisa o provedenom održavanju, 
Svi radnici obavezni su u skladu sa Pravilnikom o zaštiti na radu u društvima provjeravati svoju osposobljenost te primjenu sistema upravljanja sigurnošću. Navedenim postupkom se utvrđuje planiranje, osiguranje i primjena mjerenja, praćenje, analiza i poboljšanja procesa, proizvoda i sistema u cilju dokazivanja usklađenosti s utvrđenim zahtjevima i interesima svih zainteresiranih strana. Najviše SHEQ menadžer i radnici su u obvezi planirati i predlagati mjerenja koja mogu utjecati na kvalitetu, zaštitu okoliša, sigurnost i zdravlje radnika, informacijsku sigurnost i ostvarenje usvojenih ciljeva, planova i programa. SHEQ menadžer i direktor su odgovorni za provođenje i nadzor nad aktivnostima mjerenja, nadzora i analize u cilju stalnog poboljšavanja i unapređivanja poslovanja. 

Mjerenje, praćenje i analiza proizvoda u Messer Mostar Plin d.o.o. uključuju niz planiranih i kontrolisanih aktivnosti koje se provode u određenim vremenskim razmacima u cilju stalnog praćenja i poboljšavanja poslovanja Društva:
· mjerenje i nadzor nad radnim procesima, 

· mjerenje i nadzor nad proizvodima, 
· mjerenje i nadzor efikasnosti i djelotvornosti sistema, 

· mjerenje i nadzor zadovoljstva kupaca 
· mjerenje efekta zaštite zdravlja i sigurnosti,

· mjerenje efekta na okoliš 

· mjerenje ufikasnosti kontrola informacijske sigurnosti 

· upravljanje nesuklasnostima 

· praćenje i analiza troškova poslovanja 

· prikupljanje i analiza podataka 

· stalno poboljšavanje. 

Obrada i analiza prikupljenih podataka i rezultata nadzora i mjerenja osnova su za pokretanje preventivnih i korektivnih radnji.
9. Revizija i preispitivanje
Kod operatera Messer Mostar Plin d.o.o. ne postoje zapisi o izvršenoj reviziji i preispitivanju za prethodni period. Obaveza preduzeća je da u periodu od pet godina vrši periodičnu sistematsku ocjenu Plana sprečavanja nesreća većih razmjera, te efikasnosti i primjenjenosti sistema upravljanja sigurnošću, kao i da usvoji procedure za dokumentovanu kontrolu uspješnosti sistema sigurnosnog upravljanja od strane rukovodstva.
Potrebno je planirati uvođenje sistema kvaliteta prema ISO 9001 i ISO 14001 kojim će se znatno unaprijediti audit i kontrola.
10. Obaveze ažuriranja dokumentacije
10.1. Obaveza ažuriranja Plana sprečavanja nesreća većih razmjera
U skladu sa čl. 106. stav (1) i 107. stav (2) Zakona i člana 13. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“, broj: 51/21 i 96/22), operater je dužan ažurirati Plan sprečavanja nesreća većih razmjera, te u tom smislu izvršiti dopune podataka i informacija, i to:
a)  svakih 5 godina od posljednjeg Plana sprečavanja nesreća većih razmjera, 

b) bez odlaganja, u slučaju bilo kakve promjene, rekonstrukcije uključujući i slučaj prestanka rada pogona/postrojenja/skladišta, a najkasnije u roku od 60 dana od značajne promjene:
· u postrojenju,
· u skladišnom prostoru,
· u postupku u kojem se koristi opasna tvar,
· u količini, prirodi, agregatnom stanju opasne tvari u poređenju sa podacima sadržanim u postojećem Plan sprečavanja nesreća većih razmjera 
c)  u bilo koje drugo vrijeme na inicijativu operatera ili na zahtjev Federalnog ministarstva:
· iz razloga uzimanja u obzir saznanja o novim činjenicama ili novim tehnološkim spoznajama o sigurnosnim pitanjima, uključujući spoznaje koje proizlaze iz analize nesreća ili, u mjeri u kojoj je to moguće, iz izbjegnutih nesreća,
· u slučaju bilo kakvih saznanja i pretpostavki o promjenama glede mogućih bitnih posljedica u vezi s opasnostima povezanima sa nesrećom većih razmjera.

Prema članu 108. Zakona o zaštiti okoliša („Službene novine Federacije BiH“, broj 15/21) u slučaju promjena u radu pogona i postrojenja ili količini opasnih supstanci koje mogu da rezultiraju pojavom nesreća većih razmjera operater je dužan preispitati i ukoliko je neophodno, ažurirati Plan. 

U slučaju prestanka rada pogona ili postrojenja, navedenih u provedbenim propisima iz stava (2) člana 83. i stava (1) člana 102. ovog Zakona, operater je dužan pisanim putem informisati nadležni organ o ispunjavanju uslova predviđenih okolinskom dozvolom koji se odnose na mjere poduzete nakon što je postrojenje prestalo sa radom.
10.2. Obaveza ažuriranja Informacije o stanju sigurnosti propisana je članom 110. stav (2) Zakona svake treće godine, odnosno u slučaju promjene u radu u roku od šest mjeseci nakon nastale promjene.
10.3. Unutrašnji plan intervencija i Informacija o sigurnosnim mjerama su obavezni prilozi ovog rješenja o okolinskoj dozvoli/saglasnosti na Plan sprečavanja nesreća većih razmjera.

10.4. Okolinska dozvola/saglasnost na Plan sprečavanja nesreća većih razmjera izdaje se na period od 5 (pet) godina uz poštivanje obaveza ažuriranja iz tačke 10. ovog Rješenja, a svake pete godine vrši se obnova na način utvrđen u članu 93. Zakona. 

10.5. Operater koji skladišti opasne supstance dužan je u skladu sa Pravilnikom o registru postrojenja u kojima su prisutne opasne supstance („Službene novine Federacije BiH“, broj 88/22) i čiji je skladišni kapacitet za opasnu supstancu veći od 1% donje granične vrijednosti navedene u Prilogu Ia. (Dio 1. i/ili Dio 2.) Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22), dostaviti podatke u registar postrojenja koja skladište opasne supstance Federalnom ministarstvu okoliša i turizma, te dokaz o izvršenju obaveza predočiti nadležnoj inspekciji pri inspekcijskom nadzoru.
10.6. Ovo rješenje se upisuje u registar izdatih okolinskih dozvola/saglasnosti.
Obrazloženje

Operator Messer Mostar Plin d.o.o. Mostar dostavio je dokumentaciju Plan sprečavanja nesreća većih razmjera i Informaciju o sigurnosnim mjerama za postojeći pogon/postrojenje/skladište za skladištenje i punjenje industrijskih plinova, koja je zaprimljena pod brojem: UPI 05/2-02-19-5-89/24 dana 08.06.2024. godine. Pored navedene, dostavljena je i sljedeća dokumentacija:

· PRILOG II. Obrazac obavještenja operatera o pogonu/postrojenju/skladištu koje može izazvati nesreću većih razmjera;

· ovjerenja izjava o tačnosti, istinitosti i potpunosti podataka koji su sadržani u PRILOGU II.;

· ovjerena izjava o tačnosti, potpunosti i stručnoj utemeljenosti ovlaštene konsultantske kuće Tehnozaštita d.o.o. Mostar;

· pravnosnažna upotrebna dozvola;
· shematski prikaz kompleksa sa planom evakuacije;

· procedure za rad;

· licenca za trgovinu UNP-om Bossgas;

· licence za međunardno prometovanje teretom Tehnošped i VALUNA;

· ugovori Tehnošped i VALUNA;

· potvrde za rukovanje zapaljivim plinovima i tekućinama;

· procedura incidentnih situacija;

Pravni osnov za izdavanje saglasnosti na Plan spečavanja nesreća većih razmjera sadržan je u Poglavlju XI. Zakona o zaštiti okoliša („Službene novine Federacije BiH“, broj 15/2, u daljem tekstu: Zakon) i Pravilniku o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22, u daljem tekstu: Pravilnik). Operater pogona/postrojenja/skladišta u skladu sa članom 102. stav (1) i članom 106. stav (1) Zakona i članom 8. Pravilnika dužan je izraditi Plan sprečavanja nesreća većih razmjera i osigurati njegovo provođenje u cilju postizanja visokog nivoa zaštite ljudi i okoliša. Prema Pravilniku predmetni pogoni/postrojenje/skladište za skladištenje i punjenje industrijskih plinova pripada nižem razredu skladišta s obzirom da skladišti opasne supstance u količinama koje prelaze donje granične količine utvrđene Prilogom Ia. Opasne supstance, DIO 2. Nazivi opasnih supstanci, redni broj 18. Ukapljeni vrlo lako zapaljivi gasovi (uključujući UNP) i prirodni gas, Pravilnika. 
Federalno minuistarstvo okoliša i turizma je rješenjem od 26.06.2024. godine imenovalo stručnu komisiju za analizu i ocjenu Plana sprečavanja nesreća većih razmjera i ostale dokumentacije neophodne za izradu Spoljašnjeg plana intervencije za predmetni pogon/postrojenje/skladište za skladištenje i punjenje industrijskih plinova, te dopisom od 28.06.2024. godine obavijestilo operatera o istom. 

Dana 18.08.2024. godine Federalno minuistarstvo okoliša i turizma je dopisom zatražilo dopunu dokumentacije za izdavanje saglasnosti na Plan sprečavanja nesreća većih razmjera, koja treba biti usklađena sa primjedbama i sugestijama stručne komisije koja je izvršila analizu, odnosno usklađena sa propisanim sadržajem Plana sprečavanja nesreća većih razmjera u članovima 8. i 9. Pravilnika.

       Dana 17.09.2024. godine operater je dostavio dopunjenu dokumentaciju u skladu sa prethodno traženim.

Federalno ministarstvo okoliša i turizma je u skladu sa članom 88.  Zakona o podnesenom zahtjevu za izdavanje saglasnosti na Plan spečavanja nesreća većih razmjera operatera Messer Mostar Plin d.o.o. Mostar, obavijestilo zainteresoane strane:
· putem web stranice Federalnog ministarstva okoliša i turizma o https://www.fmoit.gov.ba/bs/okolisne-dozvole/statistika-okolisne-dozvole/izdate-okolisne-dozvole-u-2024-godi/bs/okolisne-dozvole/javne-rasprave-i-javni-uvidi/javni-uvid-u-zahtjev-za-izdavanje-okolinske-dozvole-saglasnosti-na-plan-sprecavanja-nesreca-vecih-razmjera-za-za-pogon-i- objavom od 02.10.2024. godine;
· stanovnike jedinice lokalne samouprave Grad Mostar, dana 04.10.2024. godine;
· nadležno Ministarstvo trgovine, turizma i zaštite okoliša, dana 04.10.2024. godine,
· oglašavanjem u dnevnim novinama „Dnevni avaz“, dana 17.10.2024. godine.

Zahtjev za izdavanje saglasnosti na Plan sprečavanja nesreća većih razmjera bio je dostupan na uvid u prostorijama Federalnog ministarstva okoliša i turizma – Sektor za okolinske dozvole, ul. Hamdije Čemerlića br.2, Sarajevo, soba 312. Primjedbe na Zahtjev za izdavanje saglasnosti na Plan sprečavanja nesreća većih razmjera mogle su se dostaviti u pisanoj formi u roku od 30 dana od dana objavljivanja na web stranicu Federalnog ministarstva okoliša i turizma. 

U zakonskom roku nisu pristigla mišljenja i primjedbe zainteresovane javnosti.       
Dopisom broj: UPI 05/202-19-5-89/24 d 04.10.2024. godine Federalno ministarstvo okoliša i turizma zatražilo je Izvještaje Federalnoj upravi za inspekcijske poslove, koja je dopisom broj: 10-19-5-05802/2024-1006-2-P zaprimljenim u ovom Ministarstvu dana 18.10.2024. godine, dostavila podatke o inspkecjiskim nadzorima obavljenim na predmetnim pogonima tehničkih plinova i skladištu propan-butana, i to:
· zapisnik o inspekcijskom nadzoru broj: UP1-10-23-3-00063/2019-1006-P-1006-1-P od 21.06.2019. godine;

· rješenje o otklanjanju nedostataka broj: UP110-23-3-05290/2019-1006-2 od 11.07.2019. godine;

· zapisnik o inspekcijskom nadzoru broj: UP1-10-23-3-05290/2019-1006-3-P od 28.11.2019. godine;

· zaključak o okončanju inspkecijskog nadzora: UP1-10-23-3-05290/2019-1006-4-P od 12.03.2020. godine.

      Operater je počinio prekršaj zbog nedostavljanja podataka za registar zagađivača, odnosno nepredavanja izvještaja o emisijama za 2017. i 2018. godinu izvještavanja. Inspekcijskim nadzorom provedenim 28.11.2019. godine utvrđeno je da je operater postupio u skladu sa rješenjem federalnog inspektora od 11.07.20219. godine te je dana 31.07.2019. godine dostavio izvještaje o emisijama za registar zagađivača za navedene godine izvještavanja.
U skladu sa članom 113. Zakona i čl. 12. stav (2) i čl. 13 stav (3) Pravilnika, Federalno ministarstvo okoliša i turizma je dopisom broj: UPI 05/2-02-19-5-89/24 od 04.10.2024. godine dostavilo Federalnoj upravi civilne zaštite Plan sprečavanja nesreća većih razmjera, predmetnog pogon/postrojenja/skladišta,  radi davanja  prethodnog mišljenja.

       Aktom broj: 05-02-2-451/24 zaprimljenim u ovom Ministarstvu dana 25.10.2024. godine Federalna uprava civilne zaštite obavijestila je ovo Ministarstvo da nije nadležna za davanje prethodnog mišljenja navodeći da odredbe Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22) i Zakona o zaštiti okoliša („Službene noivne Federacije BiH“, broj:15/21) nisu usklađene sa Zakonom o zaštiti i spašavanju ljudi i materijalnih dobara od prirodnih i drugih nesreća („Službene novine Federacije BiH“, br. 39/03, 22/06 i 43/10).
Nacrt saglasnosti na Plan sprečavanja nesreća većih razmjera  postavljen je na javni uvid na web stranici  Federalnog ministarstva okoliša i turizma, na linku ispod: ________
Na osnovu provedenog postupka i izvedenih dokaza, utvrđeni su svi podaci u skladu sa odredbom člana 89. stav (1), 104., 106. stav (1) i Zakona, te je riješeno kao u dispozitivu ovog Rješenja.
U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13), podnosilac zahtjeva je uplatio 250,00 KM na budžetski račun kod UNION banke d.d. Sarajevo. 
Uputa o pravnom lijeku:

Ovo rješenje je konačno u upravnom postupku i protiv njega nije dopuštena žalba. Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema ovog rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.  

 M I N I S T R I C A
                                                                                               dr. sc. Nasiha Pozder

